
बैठक संख्या -१५
सूचनापत्र – २
(बैठकको कारवाहीको संक्षिप्त विवरण)                                                        
                                                                     मिति: २०८३ साल आषाढ ९ गते मङ्गलबार 

गण्डकी प्रदेश सभाको आजको बैठक माननीय सभामुख कृष्ण प्रसाद धितालको अध्यक्षतामा बिहान ११:१७ बजे प्रारम्भ भयो।
तत्पश्‍चात शुन्य समय प्रारम्भ भयो | सुन्य समयमा माननीय चम्पादेवी खड्का,  माननीय टिकाकुमारी बस्याल, माननीय फणीन्द्र देवकोटा,  माननीय बिन्दु पौडेल  र माननीय सुशीला सिंखडाले समसामायिक बिषयमा आ-आफ्नो मन्तव्य राख्‍नुभयो | 
तत्पश्‍चात दलको नेता तथा पूर्व मुख्यमन्त्री माननीय श्री खगराज अधिकारीले सभालाई सम्बोधन गर्नुभयो |
तत्पश्चात आर्थिक मामिला मन्त्रालयका माननीय मन्त्री श्री जित बहादुर शेरचनलले  “आर्थिक वर्ष २०८३/८४ को सेवा र कार्यको लागि प्रदेश सञ्‍चित कोषबाट रकम विनियोजन र खर्च गर्ने सम्बन्धमा व्यवस्था गर्न बनेको विधेयक, २०८३” का मन्त्रालयगत शीर्षकहरु माथि छलफल गरियोस् भनी प्रस्ताव प्रस्तुत गर्नुभयो | उक्त प्रस्ताव सभाबाट  सर्वसम्मतिले स्वीकृत भयो |
तत्पश्चात  माननीय सभामुखले आर्थिक मामिला मन्त्रालयका माननीय मन्त्री जित बहादुर शेरचनले मिति २०८३ असार ५ गते सभा समक्ष प्रस्तुत गर्नुभएको “आर्थिक वर्ष २०८३/८४ को सेवा र कार्यको लागि प्रदेश सञ्‍चित कोषबाट रकम विनियोजन र खर्च गर्ने सम्बन्धमा व्यवस्था गर्न बनेको विधेयक, २०८३” का मन्त्रालयगत शीर्षकहरु माथिको छलफल प्रारम्भ गर्नुभयो |
तत्पश्चात माननीय सभामुखले “आर्थिक वर्ष २०८३/८४ को सेवा र कार्यको लागि प्रदेश सञ्‍चित कोषबाट रकम विनियोजन र खर्च गर्ने सम्बन्धमा व्यवस्था गर्न बनेको विधेयक, २०८३” मा उल्लिखित मन्त्रालयगत खर्च शीर्षकहरु मध्ये आर्थिक मामिला मन्त्रालय र सामाजिक विकास मन्त्रालयको खर्च शीर्षकमा एक/एक जना गरी दुई जना माननीय सदस्यहरुबाट दुई वटा खर्च कटौतीको प्रस्तावको सूचना दर्ता हुन आएको  सभालाई जानकारी गराउनुभयो |
[bookmark: _Hlk233117097]तत्पश्चात माननीय सभामुखले आजको छलफलमा विधेयकको उद्योग तथा पर्यटन मन्त्रालय, कृषि, भूमि व्यवस्था तथा सहकारी मन्त्रालय र उर्जा जलस्रोत तथा खानेपानी मन्त्रालयसँग सम्बन्धित विनियोजन शीर्षकहरु माथि समूहीकृत छलफल हुने  माननीय सदस्यहरुलाई जानकारी गराउनुभयो | उक्त छलफलमा माननीय महेश भट्टराई, माननीय देवका पहारी त्रिपाठी, माननीय कुसुम बुढा पुन, माननीय बिन्दु पौडेल, माननीय सरस्वती अर्याल तिवारी, माननीय श्यामराजा महत, माननीय दमयन्ती रुचाल र माननीय निर्मला थापाले भाग लिनुभयो |
तत्पश्चात माननीय सभामुखले सभाको अर्को बैठक मिति 2083 आषाढ १०गते बिहान ११:०० बजे बस्ने गरी आजको बैठक दिनको १:१५ बजे स्थगित गर्नुभयो।                      

                                                       (गोविन्द पौडेल)

